
MGA TALAMDAN SA PAGTUON-NGA-MAKAPATIN-AW 
SA JEREMIAS UG LAMENTACIONES 

MAHINUNGDANONG MGA PAMAHAYAG 

Si Jehova ang Dios nga malumog kasingkasing,  
ug sa pagkalumog kasingkasing ni Jeremias, bug-os siyang nausa sa Dios; 
tungod niana, magamit sa Dios si Jeremias nga propeta, nga mananaog, 
 aron magpadayag Niya, mamulong alang Niya, ug morepresentar Niya,  

bisan sa paghilak niya.  

Ang Jeremias, nga basahon nga puno sa pagpamulong kalabot sa sala sa Israel  
ug sa kapungot, pagpanton, ug pagsilot sa Dios, nagpadayag nga ang tuyo sa Dios 
sa Iyang pamatigayon pagkahimo mang tuboran, tinubdan, sa buhing mga tubig     

nga magpaambit sa Iyang Kaugalingon ngadto sa pinili Niyang katawhan  
aron matagbaw ug makapahimulos sila uban sa tumong nga mapalugwa  
ang iglesia, ang kapikas sa Dios, nga pagtubo sa Dios, pagdako sa Dios,  

aron mahimong kahupnganan sa Dios nga magpadayag Niya. 

Walay kataposan ug dili mausab ang Dios, dili gyod mausab  
tungod sa palibot ug mga sirkumstansya, ug ang trono sa Dios trono  
man sa walay kataposan ug dili mausab nga pangagamhanan Niya;  

sa pagpamulong ni Jeremias kalabot sa walay kataposang pagkamao ug trono 
sa Dios, nigula siya sa iyang tawhanong mga pagbati, nakatandog  

sa persona ug trono sa Dios, ug nisulod sa pagkadios sa Dios.    

Sa pagbuot sa Dios nga atong Magkukulon gilalang ta Niya 
nga mahimong mga sudlanan Niya nga kasudlan Niya mismo  

segun sa gitudlo na Niyang daan; ang tuyo sa Dios sa paglalang Niya sa tawo 
paghimo man niyang sudlanan Niya, kulonong sudlanan Niya, nga sudlan  

ug pun-on og Cristo nga kinabuhi aron matukod ang Lawas ni Cristo 
 nga dakong hiniusang sudlanan sa Dios nga magpadayag Niya.  

Isip Magbalantay nga uyon sa kasingkasing sa Dios,  
gipadayon ni Cristo, nga dakong Magbalantay sa mga karnero,   

ang Iyang pagpangatiman sa pagtagik Niya sa pagpangalagad sa mga apostol 
sa Iyang langitnong pagpangalagad aron mangatiman sa panon sa Dios;  

sa pahiuli sa Ginoo karon, makaamgo gyod unta ta nga ang pagpangatiman  
nga makatukod sa Lawas ni Cristo pag-atimanay man sa usag usa,  

ug mag-atimanay gyod ta sa usag usa sumala sa Dios,  
malangkobon-sa-tanan ug malumong mangatiman sa panon. 

Aron mausa sa Dios, nagkinahanglan ta ni Cristo  
nga Saha ni David nga mahimong katubsanan ug pagmatarong nato;  

magpadangat kini sa Tulo-usang Dios nganhi nato aron mahimong atong kinabuhi, 
balaod sa kinabuhi sa sulod, kapasidad, ug tanan 

ug magpaambit sa Iyang Kaugalingon nganhi sa atong pagkatawo  
aron matuman ang Iyang pamatigayon; kini ang bag-ong pakigsaad,  

nga niini makaila ta sa Dios, makakinabuhi sa Dios, ug mahimong Dios  
sa kinabuhi ug kinaiya apan dili sa ranggo sa pagka-Dios aron mahimo  

tang hiniusang pagpadayag Niya nga Bag-ong Jerusalem.  

Mensahe 1 

Si Jeremias, ang Propetang Malumog Kasingkasing 
 sa Dios nga Malumog Kasingkasing 

Basahong Kasulatan: Jer. 1:1, 4-8, 10, 18-19; 4:19; 9:1, 10; 13:17 

I. Gipanganak nga sacerdote si Jeremias, apan gitawag siya sa Dios nga mahimong 
propeta dili lang sa nasod sa Israel kondili sa tanang nasod sab; busa, sacerdote-
propeta siya—Jer.1:1, 4-8. 

II. Gitudlo ni Jehova si Jeremias nga maibabaw sa mga nasod ug sa mga gingharian
aron moibot ug mopukan, molaglag ug mobungkag, ug motukod ug motanom—v. 10:

A. Ang pag-ibot, pagpukan, ug paglaglag mao ang pagbungkag ni Jehova, samtang ang
pagtukod ug ang pagtanom mao ang pagtuboy ni Jehova. 

B. Nitakdo kini sa duha ka kahulogan sa ngalang Jeremias—“nagtuboy si Jehova” ug
“naglumpag si Jehova.” 

III. Gihimo ni Jehova si Jeremias nga kinutaang syudad, haliging puthaw, ug tumba-
gang mga paril batok sa tibuok yuta, sa mga hari sa Juda, sa mga prinsipe niini,
sa mga sacerdote niini, ug sa katawhan sa yuta; makig-away sila niya apan dili
sila makadaog niya—vv. 18-19:

A. Dinhi sa yuta kanunayng dunay gubat nga nagpadayon tali sa Dios ug sa mga nisupak
Niya ug nakig-away Niya—Efe. 6:12. 

B. Dili mangunay og pagpakig-away ang Dios kondili pinaagi sa Iyang mga sulugoon nga
gipadala Niya—1 Tim. 1:18; 6:12; 2 Tim. 4:7. 

C. Gipadala sa Dios ang Iyang kasundalohan—usa ka batan-on nga ginganlag Jeremias—
aron makig-away sa mga nisupak Niya: 
1. Gisangkapan sa Dios si Jeremias hangtod gyod nga nahimo siyang kinutaang

syudad ug haliging puthaw ug tumbagang mga paril—Jer. 1:18. 
2. Ang mga nakig-away ni Jeremias—sa usa-ka-tawong kasundalohan ni Jehova—sa

pagkatinuod nakig-away man ni Jehova—v. 19a. 
3. Walay makapildi niya kay nag-uban man niya si Jehova—v. 19b.

IV. Mananaog si Jeremias nga namulong alang sa Dios—vv. 9-10; 2:1-2:

A. Sa panahon sa tipolohiya, ang mga propeta maoy mga mananaog; mga mananaog ang
tanang tinuod nga propeta. 

B. Sa nadaot ang kadaghanan sa katawhan sa Dios, gikinahanglan nga dunay mobangon
aron mahimong mga mananaog sa Dios nga momintinar sa panghimatuod nga giestab-
lisar sa Dios.  

C. Giatiman una sa mga propeta ang orakulo sa Dios, ug basi sa orakulo, gigamit nila, sa 
usa ka bahin, ang pagbulot-an sa Dios, ingon sa makita diha ni David nga hari ug ni 
Natan nga propeta—2 Sam. 7:1-17; 12:1-15. 

D. Ang mga mananaog sa Bugna 2 ug 3 maoy katumanan sa tipolohiya sa mga propeta. 
E. Isip mananaog, kontra-panghimatuod si Jeremias: 

1. Nadaot na ang mga anak sa Israel, ug gitawag sa Dios si Jeremias aron mahimong
kontra-panghimatuod—Jer. 27:1-15. 

2. Wala makaamgo ang katawhan sa Dios nga naunlod na sila sa sala atubangan sa
Dios ug nga gitudlo na sa Dios nga gamiton ang Babilonia sa pagsilot kanila,
gipabihag sila sa Babilonia—15:12-14.

3. Kay nahubog na man pag-ayo ang Israel, kontra-panghimatuod si Jeremias, nga
mananaog, nga namulong sa pulong nga gihatag ni Jehova kaniya ug sukwahi sa
mining mga propeta—27:16—28:17.

V. Ang pagkalumo sa kasingkasing sa Dios ug pagkamatarong Niya maoy talagsa-
ong kinaiya ug baroganan sa basahon ni Jeremias—9:10-11; 23:5-6; 33:16: 

A. Malumog kasingkasing ang atong Dios, mapuangoron ug masimpatiyahon kaayo, apan 
bug-os gyod Siyang matarong—9:10-11; 23:6. 

B. Matod pa sa basahon ni Jeremias, komposisyon ang gugma sa Dios sa Iyang malumong 
pag-atiman, puangod, ug simpatiya; bisan sa nagpanton Siya sa pinili Niyang kataw-
han nga Israel, mapuangoron Siya kanila—Lam. 3:22-23. 

C. Ang mga pulong sa Jeremias 9:10-11 ug 17-19 nagpadayag sa pagbati ni Jehova kalabot 
sa pag-antos sa Israel sa pagtul-id Niya: 
1. Bisan gisilotan ni Jehova ang Israel, nisimpatiya gihapon Siya nila.
2. Ang mga pulong nato ug atong sa versiculo 18 nagpakita nga gidugtong ni Jehova

ang Iyang Kaugalingon sa nag-antos nga katawhan ug nausa kanila sa ilang pag-
antos.

3. Naghilak si Jehova mismo nga nisimpatiya sa Iyang katawhan.

VI. Awtobiyograpiya sab ang basahon ni Jeremias ug niini gisultian ta ni Jeremias
sa iyang sitwasyon, persona, ug pagbati, nagpadayag sa iyang malumong kasing-
kasing:

A. Malumo, mahigugmaon, mapuangoron, ug matarong ang Dios, ug gipabangon Niya si
Jeremias, nga maulawong batan-on, aron mahimong tigpamaba Niya nga mamulong 
alang Niya ug magpadayag Niya—3:6-11; 4:3-31; 32:26-27; 33:1-2. 

B. Si Jehova ang Dios nga malumog kasingkasing, ug sa pagkalumo niyag kasingkasing, 
bug-os nga nausa sa Dios si Jeremias; tungod niana, magamit sa Dios si Jeremias nga 
propeta aron magpadayag Niya, mamulong alang Niya, ug morepresentar Niya—2:1—
3:5; 4:19; 9:1, 10.  

C. Niabot si Jehova aron motul-id sa maot nga mga magsisimba Niya, ug nireklamo si 
Jeremias sa pagtul-id ni Jehova; malumo kaayo, masimpatiyahon, ug mapuangoron ang 
reaksyon sa propeta—8:18-19, 21-22; 9:1-2; 10:19-25.  

D. Nihilak si Jeremias puli sa Dios; nagpadayag sa paghilak sa Dios ang paghilak niya—
4:19; 9:1; 13:17: 
1. Sa paghilak ni Jeremias nagrepresentar siya sa Dios—9:10.
2. Makaingon ta nga nihilak ang Dios diha sa paghilak ni Jeremias, kay sa paghilak

ni Jeremias nausa man siya sa Dios—13:17.
E. Kay kanunay mang naghilak si Jeremias, nagminatay man ngani, ginganlan siyag 

propetang hilakon—Lam. 1:16; 2:11; 3:48: 
1. Bisan naguol ug nasakitan ang Dios tungod sa Iyang katawhan, mangita gyod Siyag

tawo dinhi sa yuta nga naay mga pagbati nga ingon niini. 
2. Sa nikunsad ang Iyang Espiritu nianang tawhana, ni Jeremias, ug gibutang ang

Iyang mga pagbati sa espiritu ni Jeremias, makapadayag na dayon ang propeta sa 
masulob-ong pagbati sa Dios. 

Mensahe 1 (sumpay)

3. Sa pagbasa nato sa basahon ni Jeremias, mabati nato nga, bisan nihilak siya, na-
disiplina na ang iyang pagbati—4:19; 9:1, 10; 13:17.

4. Gidisiplina ug gilimitihan ang masulob-on ug naghilak nga pagbati ni Jeremias
aron makaanha ang Dios kaniya ug magamit siya sa pagpadayag sa masulob-ong
mga pagbati sa Iyang kasingkasing.

VII. Aron hingpit nga mapadayag ang Dios pinaagi nato, kinahanglan duna tay espiri-
tuhanong mga pagbati, magmalumog kasingkasing sa usag usa, ug makaalagad
sa Dios uban sa mga luha—Sant. 5:11; Exo. 34:6; Sal. 103:8:

A. Tugob sa mga pagbati ang tawong espirituhanon; labi tang maespirituhanon, labi sab
nga madato ang atong mga pagbati—1 Cor. 4:21; 2 Cor. 6:11; 7:3; 10:1; 12:15: 
1. Gikinahanglan nato ang Ginoo nga mobuhat dinhi nato hangtod magmaaghop ug

magmalumo ang atong mga pagbati. 
2. Matag panahon nga mobuhat ang Dios dinhi nato, mopanton nato, ug motagad nato,

molabi pa kaaghop ug kasensitibo ang atong mga pagbati; kini ang kinalawmang 
pagtulon-an sa pagdugmok sa tawo sa gawas—4:16. 

B. Sa iglesiahanong kinabuhi magmalumo gyod tag kasingkasing sa usag usa—Efe. 4:32: 
1. Dili gyod nato hukman ug sawayon ang mga isigka-magtutuo nato; magmalulot

hinuon ta nila, magmalumog kasingkasing, mopasaylo nila maingon nga gipasaylo 
ta sa Dios diha ni Cristo—Luc. 6:37; Efe. 4:32. 

2. Labi natong masinati si Cristo nga atong sangkap sa kinabuhi, molabi sab kalumo
ang atong kasingkasing, ug kon malumo tag kasingkasing, mopasaylo ta sa uban. 

C. Nialagad si apostol Pablo sa Ginoo uban sa mga luha ug nanambag siya sa mga balaan 
uban sa mga luha—Buh. 20:19, 31; Fil. 3:18: 
1. Kon dili ta makamao mohilak o mopatulog mga luha, dili kaayo ta espirituhanon.
2. Kon nagkinabuhi ta diha sa espiritu, nigamit sa kalag ingog galamhan, makaalagad

ta sa Ginoo ug makatambag sa mga balaan uban sa mga luha—Buh. 20:19, 31.
D. “Gikan sa daghang kasakit ug kasubo sa kasingkasing” gisulatan ni Pablo ang mga 

taga-Corinto “inubanan sa daghang luha”—2:4: 
1. Malumo ug natugob sa suod nga pagtagad sa nangalagad nga kinabuhi ang

pamulong ni Pablo—11:28; 12:5. 
2. Gipakita ni Pablo sa 2 Corinto 7 ang lalom, malumo, ug suod nga pagtagad niya sa

mga taga-Corinto; makatandog kaayo ang iyang pulong—vv. 2-3. 
3. Kay malumo ug natugob man sa suod nga pagtagad ang pamulong ni Pablo, dunay

gahom ug kusganong epekto kini, ug lalom kining nakatandog sa mga magtutuo.  
E. Sa iglesiahanong kinabuhi, inig-agi nato sa walog sa Baca (paghilak), himoon sa Dios nga 

tubod kining waloga; kining tubora mao ang Espiritu—Sal. 84:6; Juan 4:14; 7:38-39: 
1. Labi tang mohilak diha sa dagkong dalan paingon sa Sion (Sal. 84:5), labi sab natong

madawat ang Espiritu; samtang naghilak ta, gipuno ta sa Espiritu, ug mahimong 
tubod nato ang Espiritu. 

2. Atoa ang mga luhang gipatulo nato, apan nagpalugwa kining mga luhaa og tubod, nga
nahimong sayong ulan, ang Espiritu nga panalangin—Zac. 10:1; Gal. 3:14; Efe. 1:3. 

